
				এই পাতাটির মুদ্রণ সংশোধন করা প্রয়োজন। 
ર૭૭
ভগবান যখন এই কথা বলেন, তখন পৃথিবী কম্পিত হইয়াছিলেন। বোধ হয়, তিনি অক্ষয়বলশালী জগদগুরুকে ধারণ করিতে অক্ষম হইয়াছিলেন । ১৭ ।
ভগবান আকাশ হইতে পতিত জলধারাদ্বারা ধোঁ ত হইয়াছিলেন এবং দেব তারা তাহার যশঃশুভ্র ছত্র ও চামর ধারণ করিয়াছিলেন । ১৮ । ইত্যবসরে কিষ্কিন্ধ্যাদ্রিস্থিত অসিত মুনি প্রভাদর্শনে বিস্মিত তদীয় ভাগিনেয় নারদকর্তৃক জিজ্ঞাসিত হইয়াছিলেন যে, শতসূর্ঘ্যের আলোকের ন্যায় এই অপূর্ব আলোক কোথা হইতে দেখা যাইতেছে । এই আলোকে গিরিগহবরপর্য্যন্ত আলোকিত হইয়াছে। ১৯-২০ ।
দিব্যচক্ষু অসিত মুনি নারদ কর্তৃক বিস্ময় সহকারে এইরূপ জিজ্ঞাসিত হইয়া বলিয়াছিলেন যে, বোধিসত্ত্বের জন্ম হওয়ায় এইরূপ পুণ্যালোকের বিকাশ হইয়াছে। ২১ ।
বৎস, শস্ত্র আমরা কুশললাভের জন্য র্তাহাকে দশন করিব । অসিত মুনি এই কথা বলিয়া তানন্দতিশয়বশত বিশ্রান্তিসুখ অনুভব করিয়াছিলেন । ২২ ।
শুদ্ধোধন তাহার পুত্র জন্ম হওয়ায় সকল প্রয়োজন সিদ্ধ হইয়াছে বুঝিতে পারিয়া, ইহার নাম রাখিয়াছিলেন সৰ্ব্বার্থসিদ্ধ। ২৩।
শাক্যপুরে শাক্যবৰ্দ্ধন নামে এক লক্ষ ছিলেন। শাক্যবংশীয় শিশুগণ ঐ যক্ষকে প্রণাম করিয়া নিরুপদ্রব হইত। ২৪ ।
শুদ্ধোদন ঐ যক্ষকে প্রণাম করিবার জন্য সিদ্ধার্থকে পাঠাইয়াছিলেন। যক্ষ তাহাকে বোধিসত্ত্ব বিলোকন করিয়া তাহারই পদে পতিত হইয়াছিলেন। ২৫ ।
অতঃপর রাজা হৃষ্ট হইয়া, তাহাকে ক্রোড়ে গ্রহণপূর্ববক নৈমিত্তিকগণকর্তৃক কথিত তদীয় দেহের লক্ষণসকল বিলোকন করিয়াছিলেন। ২৬ ।

